ՏԵՂԵԿԱՆՔ

«Զինվորական հաշվառման կարգը հաստատելու և Հայաստանի Հանրապետության կառավարության 2010 թվականի մայիսի 
27-ի N 657-Ն որոշումն ուժը կորցրած ճանաչելու մասին» ՀՀ կառավարության որոշման նախագծի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ

	Հ/հ
	Առաջարկության հեղինակը
	Առաջարկության 
բովանդակությունը


	Եզրակացություն

	  1.
	ՀՀ արդարադատության նախարարություն


	1. Որոշման նախագծի 1-ին կետով հաստատվող կարգի (այսուհետ՝ կարգ) 12-րդ կետի 3-րդ ենթակետի համաձայն՝ «Զինվորական գրքույկի լրացման կարգը սահմանվում է Հայաստանի Հանրապետության պաշտպանության նախարարի հրամանով»: Այդ կապակցությամբ հայտնում ենք, որ հետագայում վերոնշյալ հրամանը կարող է ընդունվել միայն անհատական ակտի տեսքով:
2. Կարգի ձև N 3-ի «Կանոններին» վերաբերող դրույթներում «օրենսդրությամբ» բառն անհրաժեշտ է փոխարինել «օրենքով» բառով:

3. Կարգի ձև N 5-ում համապատասխան դրույթներն անհրաժեշտ է խմբագրել և հանել «Ծանոթություն» բառը:

4. Կարգի ձև N 6-ում օգտագործվող «տեղական ինքնակառավարման մարմնի ղեկավար» բառերն անհրաժեշտ է փոխարինել «համայնքի ղեկավար» բառերով:

5. Նախագիծն անհրաժեշտ է համաձայնեցնել ՀՀ կրթության և գիտության նախարարության հետ:
	Ընդունվել է ի գիտություն: Համապատասխան ակտի ընդունումից հետո այն կհրապարակվի ՊՆ պաշտոնական կայքում:
Ընդունվել է:

Ընդունվել է:

Ընդունվել է:

Ընդունվել է:

	2.
	 ՀՀ ֆինանսների նախարարություն

	Դիտողություններ և առաջարկություններ չկան:
	Ընդունվել է ի գիտություն:


	 3.
	ՀՀ տարածքային կառավարման և զարգացման նախարարություն,

Շիրակի մարզպետարան


	Նախագծում սահմանել հանձնարարական պաշտպանության նախարարին` եռամսյա ժամկետում տարածքային կառավարման և զարգացման նախարարի և ոստիկանության պետի հետ համատեղ հրամանով հաստատել տեղական ինքնակառավարման մարմինների կողմից` համայնքում բնակվող զինապարտների գրանցամատյանի վարման մեթոդական ուղեցույցը:
Հստակեցնելու նպատակով առաջարկվում է նախագծի հավելվածի 4-րդ կետի 1-ին ենթակետի «նախազորակոչային» և «զորակոչային» բառերից հետո լրացնել համապատասխանաբար «16-18 տարեկան» և «18-27 տարեկան, ինչպես նաև պահեստազորի սպայական կազմ» թվերը և բառերը: Հիմք «Պաշտպանության մասին» ՀՀ օրենքի 21-րդ հոդվածի 3-րդ մաս, «Զինվորական ծառայության և զինծառայողի կարգավիճակի մասին» ՀՀ օրենքի 19-րդ հոդվածի 1-ին մաս:
	Գրանցամատյանի ձևը և լրացման կարգը նախատեսված են որոշման նախագծով, որի կապակցությամբ առանձին մեթոդական ուղեցույց հաստատելու անհրաժեշտություն չկա: Բացի այդ, փաստացի նման ուղեցույց պետք է գործի բոլոր այն մարմինների համար, ովքեր գրանցամատյան վարելու պարտավորություն ունեն:
Քանի որ զինվորական հաշվառման վերցնելու նվազագույն տարիքը սահմանված է «Պաշտպանության մասին» ՀՀ օրենքի 21-րդ հոդվածի 3-րդ մասում, իսկ շարքային և սպայական կազմերի զորակոչային տարիքները՝ «Զինվորական ծառայության և զինծառայողի կարգավիճակի մասին» ՀՀ օրենքի 19-րդ հոդվածի 1-ին մասում, գտնում ենք, նախագծում հստակեցում կատարելու անհրաժեշտություն չկա:

	 4.
	ՀՀ կրթության և գիտության նախարարություն
	Դիտողություններ և առաջարկություններ չկան:
	Ընդունվել է ի գիտություն:


	5.
	ՀՀ մարդու իրավունքների պաշտպան

	1. Նախագծի հավելվածով սահմանված կարգի 8-րդ կետի համաձայն՝ Հայաստանի Հանրապետությունում ըստ բնակության վայրի հաշվառված զինապարտ քաղաքացիների զինվորական հաշվառումը իրականացնում է Երևան քաղաքի կամ մարզի զինվորական կոմիսարիատը (այսուհետ տարածքային զինվորական կոմիսարիատ): Նման ձևակերպման պարագայում հասկացվում է, որ Երևանում կամ մարզերում կան մեկական զինվորական կոմիսարիատներ, որոնք էլ իրականացնում են ըստ բնակության վայրի հաշվառված զինապարտ քաղաքացիների զինվորական հաշվառումը: Մինչդեռ, զինվորական կոմիսարիատները ինչպես Երևան քաղաքում, այնպես էլ մարզերում մեկից ավելի են: Ելնելով վերոգրյալից՝ առաջարկվում է Կարգի 8-րդ կետում «մարզի» բառից հետո լրացնել «համապատասխան տարածքային» բառերը:
2. Կարգի 26-րդ կետի 1-ին ենթակետի «բ.» պարբերությամբ նշվում է, որ ՀՀ ոստիկանության մարմիններն իրենց իրավասությունների սահմաններում ոչ ուշ, քան մինչև տվյալ տարվա հոկտեմբերի 1-ը, ի թիվս այլ տեղեկությունների, համապատասխան զինվորական կոմիսարիատներ են ներկայացնում նաև յուրաքանչյուր տարում 15 տարին լրացող արական սեռի քաղաքացիների հանրային ծառայությունների համարանիշը: Պետք է նշել, որ «Հանրային ծառայությունների համարանիշի մասին» ՀՀ օրենքի 6-րդ հոդվածի 5-րդ մասի համաձայն՝ այն դեպքերում, երբ քաղաքացիների իրավունքների իրացման համար օրենսդրությամբ նախատեսվում է հանրային ծառայությունների համարանիշի պարտադիր առկայություն, սակայն քաղաքացին հրաժարվել է ձեռք բերել հանրային ծառայությունների համարանիշ կամ հրաժարվել է սոցիալական ապահովության քարտից կամ տեղեկանքի տեսքով հատկացված հանրային ծառայությունների համարանիշից, ապա բնակչության պետական ռեգիստր վարող մարմինը վերջինիս տրամադրում է հանրային ծառայությունների համարանիշ չստանալու վերաբերյալ տեղեկանք, որի հիման վրա պետական մարմինները պաշտոնատար կամ իրավասու այլ անձինք ապահովում են քաղաքացու իրավունքների իրացումը: Ելնելով վերոգրյալից՝ առաջարկվում է Կարգի 26-րդ կետի 1-ին ենթակետի «բ.» պարբերությունում «համարանիշը» բառից հետո լրացնել «(հանրային ծառայությունների համարանիշ չստանալու վերաբերյալ տեղեկանքը)» բառերը:
3. Նախագծի Ձև N З-ով սահմանված է քաղաքացու զինվորական գրքույկի բովանդակությունը, որում առկա գրառումների մի մասն իրականացնող իրավասու պաշտոնատար անձը հայտնի չէ: Այսպես՝ անհասկանալի է, թե ով է իրականացնում զինվորական գրքույկի 9-12-րդ, 14-16-րդ և մի քանի այլ կետերի գրառումները, ինչը կարող է գործնականում խնդիրներ առաջացնել:

Պետք է նշել նաև, որ զինվորական գրքույկի 24-րդ կետում նախատեսվող գրառումից երևում է, որ զորակոչիկի պիտանելիության վերաբերյալ գրառումը կատարում է համապատասխան տարածքային զինվորական կոմիսարիատը: Մինչդեռ, հնարավոր են իրավիճակներ, երբ զինվորական ծառայության ընթացքում զինծառայողի նկատմամբ սահմանվեն նոր սահմանափակումներ: Տվյալ պարագայում անորոշ է, թե արդյոք Կենտրոնական ռազմաբժշկական հանձնաժողովը իրավասու է զինվորական գրքույկի 24-րդ կետում կատարել գրառում՝ ավելացնելով լրացուցիչ սահմանափակում: Բացի այդ, Նախագծով սահմանված չէ, օրինակ, զորամասի հրամանատարի կամ շտաբի պետի կողմից չկատարված գրառումները լրացնելու կամ կատարված գրառումների բողոքարկման արդյունքում գրառումներում փոփոխություններ կատարելու կարգը և իրավասու պաշտոնատար անձը (օրինակ՝ տարածքային զինվորական կոմիսարը), ինչը կարող է գործնականում նույնպես խնդիրներ առաջացնել:

Կարծում ենք, հարցի առավել համապարփակ լուծման համար անհրաժեշտ է, որ զինգրքույկի լրացման կարգը սահմանվի ՀՀ պաշտպանության նախարարի առանձին հրամանով, և այդ մասին նշում կատարվի Նախագծում: Ելնելով վերոգրյալից՝ առաջարկվում է կամ Նախագծով հստակ սահմանել, թե զինվորական գրքույկի կոնկրետ գրառումը որ պաշտոնատար անձն է իրավասու իրականացնել, ինչպես նաև թե ինչ կարգով են կատարվում լրացումները և փոփոխությունները, և որ պաշտոնատար անձն է իրավասու դրանք իրականացնել, կամ Նախագծում ամրագրել, որ զինվորական գրքույկի լրացման կարգը սահմանում է ՀՀ պաշտպանության նախարարը:
4. Նախագծի Ձև N З-ի 6-րդ կետում նշված է գրառում. «Զորակոչվել է պարադիր զինվորական ծառայության և մեկնել է ծառայության վայր»: Մինչդեռ, Կարգի 12-րդ կետի 3-րդ ենթակետով սահմանվում է, որ զինվորական գրքույկը նախատեսվում է նաև այլընտրանքային ծառայության զորակոչված քաղաքացիների համար: Պետք է նշել, որ «Այլընտրանքային ծառայության մասին» Հ Հ օրենքի 2-րդ հոդվածի համաձայն՝ այլընտրանքային ծառայությունը ժամկետային պարտադիր զինվորական ծառայությանը փոխարինող ծառայություն է: Ուստի, այլընտրանքային ծառայությունը չի կարող նույնացվել ժամկետային պարտադիր զինվորական ծառայության հետ: Ելնելով վերոգրյալից՝ առաջարկվում է Նախագծի Ձև NЗ-ի 6-րդ կետից հանել «պարտադիր զինվորական ծառայության» բառերը՝ փոխարենը ձեռագիր լրացման համար թողնելով բացատ, որը կարող է լրացվել՝ կախված անցած զինվորական ծառայության տեսակից:
5. Նախագծով նախատեսված չէ անձի՝ իր վերաբերյալ հավաքված տվյալներին ծանոթանալու, և այդ տվյալները նրա բողոքի հիման վրա շտկելու հնարավորություն: Մինչդեռ, ՀՀ Սահմանադրության 34-րդ հոդվածի 3-րդ մասի համաձայն՝ յուրաքանչյուր ոք իրավունք ունի ծանոթանալու պետական և տեղական ինքնակառավարման մարմիններում իր մասին հավաքված տվյալներին և պահանջելու ոչ հավաստի տվյալների շտկում, ինչպես նաև ապօրինի ձեռք բերված կամ այլևս իրավական հիմքեր չունեցող տվյալների վերացում: Ելնելով վերոգրյալից՝ առաջարկվում է Նախագծով սահմանել անձի՝ իր վերաբերյալ հավաքված տվյալներին ծանոթանալու, և այդ տվյալները նրա բողոքի հիման վրա շտկելու հնարավորություն:
	Ընդունվել է:
Ընդունվել է, 26-րդ կետի 1-ին ենթակետի «բ» պարբերությունում կատարվել է անհրաժեշտ լրացում:

Ընդունվել է, կարգի 12-րդ կետի 3-րդ ենթակետում նախատեսվել է, որ զինգրքույկի լրացման կարգը սահմանվում է ՀՀ պաշտպանության նախարարի հրամանով:

Ընդունվել է:

Ընդունվել է, կարգի 13-րդ կետում կատարվել է անհրաժեշտ լրացում:


	6.
	ՀՀ ազգային անվտանգության ծառայություն
	Դիտողություններ և առաջարկություններ չկան:
	Ընդունվել է ի գիտություն:


	7.
	ՀՀ արտակարգ իրավիճակների նախարարություն
	Առաջարկություններ չկան:
	Ընդունվել է ի գիտություն:


	8.
	ՀՀ աշխատանքի և սոցիալական հարցերի նախարարություն
	Առաջարկություններ չկան:
	Ընդունվել է ի գիտություն:


	9
	ՕԿԱԿ հիմնադրամ

	Որոշման նախագծի վերաբերյալ առաջարկություններ և դիտողություններ չկան:
Միաժամանակ հարկ ենք համարում նշել, որ գործատու կազմակերպությունների և ուսումնական հաստատությունների կողմից զինապարտների վերաբերյալ գրանցամատյանների վարման պահանջը չի ապահովվում տեղեկատվության ամբողջականություն, քանի որ եթե անձը հաշվառված չէ որևէ հասցեում, չի սովորում և չի աշխատում որևէ հաստատությունում, դուրս է մնում զինվորական հաշվառման շրջանակներից: Հետևաբար, անհրաժեշտ է իրականացնել բնակչության հաշվառման ոլորտի համակարգային բարեփոխումներ` կապելով հաշվառման գործընթացը նույնականացման քարտերի պարտադիր պահանջի հետ, ինչպես նաև երկրում ցանկացած գործարք իրականացնել միայն նույնականացման քարտի առկայության դեպքում, իսկ զինվորական հաշվառման գործընթացի համար անհրաժեշտ տեղեկատվությունը ստանալ բնակչության հաշվառման համակարգից:

	Ընդունվել է ի գիտություն:


	10.
	ՀՀ քննչական կոմիտե


	Դիտողություններ և առաջարկություններ չկան:
	Ընդունվել է ի գիտություն:


	11.
	ՀՀ ոստիկանություն


	1. Նախագծով հաստատվող կարգի 21-րդ և 22-րդ կետերով նախատեսվող իրավադրույթներն առաջարկվում է համապատասխանեցնել ՀՀ կառավարության 29.09.2016թ. թիվ 1000-Ն որոշմամբ սահմանված՝ Հյուպատոսական հաշվառման կանգնելու և հյուպատոսական հաշվառման կանգնած քաղաքացիների տվյալները կենտրոնական ռեգիստրին փոխանցելու կարգի 24-27-րդ կետերով նախատեսված կարգավորումներին:
2. Նախագծով հաստատվող կարգի 26-րդ կետի 1-ին ենթակետի՝
- «բ» պարբերությունում «համապատասխան զինվորական կոմիսարիատներ» բառերն առաջարկվում է փոխարինել «Հայաստանի Հանրապետության զինվորական կոմիսարիատ» բառերով, հաշվի առնելով այն հանգամանքը, որ պահանջվող տվյալները Ոստիկանության կողմից փոխանցվում են հանրապետական զինկոմիսարիատ,

- «գ» պարբերությունից «-ծնունդների գրանցման վերաբերյալ» բառերն առաջարկվում է հանել և ներառել 26-րդ կետի 3-րդ ենթակետում, հւսշվի առնելով այն հանագամանքը, որ ՀՀ օրենսդրությամբ անձի ծննդյան գրանցումը իրականացվում է ՀՀ արդարադատության նախարարության ենթակայությամբ գործող քաղաքացիական կացության ակտերի գրանցման մարմինների կողմից:
Ինչ վերաբերում է կարգի 2-րդ կետի 1֊ին ենթակետի «գ» պարբերությամբ նախատեսված մյուս տեղեկություններին, ապա առաջարկվում է հստակ նշել պահանջվող տեղեկատվության ծավալը, տեղեկատվությունը տրամադրելու ձևաչափը և պարբերականությունը՝ տարատեսակ մեկնաբանություններից խուսափելու և անհրաժեշտ տեղեկատվության ամբողջական տրամադրումն ապահովելու նպատակով:
Կարգի 2-րդ կետի 1-ին ենթակետի «գ» պարբերությամբ նախատեսված են դրույթներ երկքաղաքացիության, օրենքով սահմանված կարգով քաղաքացիություն շնորհված և դեռևս Հայաստանի Հանրապետության քաղաքացու անձնագիր չստացած անձանց վերաբերյալ տեղեկատվություն տրամադրելու վերաբերյալ: ՀՀ քաղաքացու կողմից այլ պետության քաղաքացիություն ընդունելու կամ ստւսնալու մասին ՀՀ կառավարության լիազոր մարմնին հայտնելու կարգն ուժը կորցրած է ճանաչվել 25.05.17թ. թիվ 555-Ն որոշմամբ, և ներկայումս ՀՀ քաղաքացիների համար այլ պետության քաղաքացիություն ունենալու դեպքում այդ մասին Ոստիկանությանը հայտնելու պարտականություն սահմանված չէ, ուստի անհրաժեշտ է նկատի ունենալ, որ երկքաղաքացիների վերաբերյալ տվյալները կարող են տրամադրվել բացառապես ըստ բնակչության պետական ռեգիստրում առկա տեղեկությունների:
 Ինչ վերաբերում է օրենքով սահմանված կարգով քաղաքացիություն ձեռք բերած և դեռևս ՀՀ քաղաքացու անձնագիր չստացած անձանց վերաբերյալ տեղեկատվություն տրամադրելու պահանջին, ապա հարկ է նշել, որ այս տեղեկությունների վերաբերյալ բնակչության պետական ռեգիստրում սահմանված կարգով հաշվառում չի վարվում:


	Ընդունվել է, 21-րդ և 22-րդ կետերը խմբագրվել են:
Ընդունվել է:

Ընդունվել է:

Ընդունվել է, «գ» պարբերությունում նախատեսվել են անհրաժեշտ կարգավորումներ:

Ընդունվել է, «գ» պարբերությունում նախատեսվել են անհրաժեշտ կարգավորումներ:

Ընդունվել է, «գ» պարբերությունում նախատեսվել են անհրաժեշտ կարգավորումներ:

	12.
	ՀՀ արտաքին գործերի նախարարություն

	«Դիվանագիտական ծառայության մասին» ՀՀ օրենքի 5-րդ հոդվածի 1-ին մասի համաձայն, օտարերկրյա պետությունում դիվանագիտական ծառայության մարմիններ են հանդիսանում ՀՀ դեսպանությունները, միջազգային կազմակերպություններում ՀՀ մշտական ներկայացուցչությունները և հյուպատոսական հիմնարկները` հետևաբար առաջարկում ենք որոշման նախագծի հավելվածում «դիվանագիտական կամ հյուպատոսական մարմին» բառերը և դրանց հոլովաձևերը համապատասխանաբար փոխարինել «ՀՀ դեսպանություն կամ ՀՀ հյուպատոսական հիմնարկ» բառերով և դրանց հոլովաձևերով:
	Ընդունվել է:

	13.
	ՀՀ վարչապետի աշխատակազմի իրավաբանական վարչություն
	1. Նախագծում առկա են որոշ հստակեցման կարիք ունեցող հասկացությունները, մասնավորապես՝ հավելվածի 1-ին կետում պարզաբանման կարիք ունի «գործընթացի ամբողջականությունն ապահովող» եզրույթը, 5-րդ կետում՝ «անհատական կարգով» եզրույթը, 21-րդ կետում՝ «հաշվառման քարտ» եզրույթը:

2. Հավելվածի 26-րդ կետով ոստիկանությանը վերապահված իրավասություններն անհրաժեշտ է հիմնավորել Սահմանադրության 6-րդ հոդվածի 1-ին մասի համատեքստում: Նշված կետը առաջարկում ենք համապատասխանեցնել նաև իրավական տեխնիկայի պահանջներին:
3. Սահմանադրության 39-րդ հոդվածի համատեքստում հիմնավորման կարիք ունի նաև հավելվածի 27-րդ կետով նախատեսված դրույթը:    
	Հավելվածի 1-ին և 5-րդ կետերում կատարվել են անհրաժեշտ փոփոխություններ, իսկ 21-րդ կետում նշված եզրույթը սահմանված է ՀՀ կառավարության 14.07.2005թ. N 1231-Ն որոշմամբ:
Զինվորական հաշվառման լրիվու-թյունն ապահովելու գործընթացում ոստիկանության իրավասություն-ները սահմանված են «Բնակչության պետական ռեգիստրի մասին» ՀՀ օրենքի 5-րդ հոդվածում, «Պաշտ-պանության մասին» ՀՀ օրենքի 20-րդ հոդվածի 2-րդ մասում:
Գտնում ենք, որ հավելվածի 27-րդ կետը Սահմանադրության 39-րդ հոդվածի հետ խնդիրներ չի առաջացնում, քանի որ փաստացի ապահովում է «Պաշտպանության մասին» ՀՀ օրենքի 20-րդ հոդվածի 2-րդ մասի և 21-րդ հոդվածի 5-րդ մասի պահանջների իրացումը:  

	14.
	ՀՀ գլխավոր դատախազություն
	Դիտողություններ և առաջարկություններ չկան:
	Ընդունվել է ի գիտություն:


	15.
	Հատուկ քննչական ծառայություն
	Նախագծի 26-րդ կետի 4-րդ ենթակետում առավել նպատակահարմար է նախաքննական մարմինների՝ քրեական վարույթ հարուցելու մասին որոշման պատճենը զինվորական կոմիսարիատին ուղարկելու պարտականություն սահմանելու փոխարեն սահմանել անձի նկատմամբ քրեական հետապնդման առկայության մասին նախաքննական մարմինների՝ տեղեկություն տրամադրելու պարտականությունը: 
	Ընդունվել է, հաշվի առնելով «Պաշտպանության մասին» ՀՀ օրենքի 20-րդ հոդվածի 5-րդ մասի դրույթները՝ 26-րդ կետի 4-րդ ենթակետը խմբագրվել է:

	16.
	Նախագիծը տեղադրվել է www.e-draft.am կայքում՝ հանրային քննարկման նպատակով
	Դիտողություններ և առաջարկություններ չկան:
	Ընդունվել է ի գիտություն:



